
«Ագրոպարենային ոլորտին տրամադրվող վարկերի տոկոսադրույքների սուբսիդավորման ծրագիրը հաստատելու մասին» ՀՀ կառավարության որոշման նախագծի ընդունման

	1. [bookmark: _Hlk225504483]  ՀՀ ԷՆ «Տնտեսական զարգացման և
ֆինանսավորման կառույց» հիմնարկ
	12.03.2026թ.

	
	N 63-42

	Ի պատասխան Ձեր 19.03.2026թ. թիվ 09.7.3/6845-2026 գրության ուսումնասիրելով «Ագրոպարենային ոլորտին տրամադրվող վարկերի տոկոսադրույքների սուբսիդավորման ծրագիրը հաստատելու մասին» կառավարության որոշման նախագիծը, առաջարկում եմ հետևյալը՝ 
1. Նախագծի հավելվածի 3-րդ կետի 5-րդ ենթակետում «անկանխիկ եղանակով» բառերից հետո ավելացնել՝ «փոխանցելով շահառուի հաշվին կամ քարտին»։
	



Ընդունվել է։


	2. Նախագծի հավելվածի 3-րդ կետի 6-րդ ենթակետը խմբագրել հետևյալ բովանդակությամբ՝ «յուրաքանչյուր շահառուին տրամադրվող վարկի սահմանաչափն է՝ 1-5 մլն դրամ, ընդ որում, վարկի հետ կապված ֆինանսական կառույցների ծառայությունների համար այլ վճարներ չեն գանձվում (կանխիկացման վճար, սպասարկման վճար, միջնորդավճարներ և այլն):
	Ընդունվել է։


	3. Նախագծի հավելվածի 3-րդ կետի 9-րդ ենթակետը շարադրել հետևյալ բովանդակությամբ՝ «վարկի մայր գումարի և տոկոսագումարի համար վարկի տրամադրման օրվանից հաշված սահմանվում է արտոնյալ ժամկետ 6 ամիս տևողությամբ, այնուհետև մայր գումարի համար կարող է սահմանվել դադարի շրջան տարեկան մինչև 3 ամիս՝ շահառուի դիմումի համաձայն»:
	Չի ընդունվել։
Նախագծով նախատեսված է տրամադրել միայն վարկի մայր գումարի և տոկոսագումարի համար վարկի տրամադրման օրվանից հաշված արտոնյալ ժամկետ՝ 6 ամիս տևողությամբ։

	1. [bookmark: _Hlk225504757]Նախագծի հավելվածի 3-րդ կետի 16-րդ կետում «գումարները» բառից հետո ավելացնել՝ «բացառությամբ 3-րդ կետի 9-րդ ենթակետով սահմանված դեպքերի»:
	Ընդունվել է։

	1. Նախագծի հավելվածի 6-րդ կետից հանել՝ «և միակողմանիորեն փոփոխել վարկի տոկոսադրույքը՝ կիրառելով տվյալ Ֆինանսական կառույցում գործող գյուղատնտեսական կամ բիզնես վարկերի համար սահմանված ավելի բարձր տոկոսադրույք» նախադասությունը։
	Ընդունվել է։

	1. Նախագծի հավելվածի 8-րդ կետում «նախատեսում է» բառից հետո ավելացնել՝ «ամենամսյա պարբերականությամբ» բառերը։
	Ընդունվել է։

	1. Նախագծի հավելվածի 9-րդ կետի 2-րդ ենթակետում «տեղեկատվություն» բառից հետո ավելացնել՝ «ՖԿ-ների կողմից» բառերը։
	Ընդունվել է։

	1. [bookmark: _Hlk225504197]Նախագծի հավելվածի 2-րդ կետում առաջարկում եմ սահմանել սույն ծրագրի շրջանակներում արգելված ներդրումների ցանկը, քանի որ պարզ չէ թե որ տիպի ներդրումների իրականացումն է արգելվում, մասնավորապես շինարարական աշխատանքներ (անասնագոմերի, պահեստային տարածքների, սառնարանների), գյուղ. մթերքների առևտուր և այլն։
	Մասամբ է ընդունվել։
Նախագծի հավելվածի 2-րդ կետը խմբագրվել է։

	2. [bookmark: _Hlk224549435] Տարածքային կառավարման և ենթակառուցվածքների նախարարություն

	27․03․2026

	
	№ ԴԽ/15.3/11715-2026

	ՀՀ կառավարության «Ագրոպարենային ոլորտին տրամադրվող վարկերի տոկոսադրույքների սուբսիդավորման ծրագիրը հաստատելու մասին» որոշման նախագծի (այսուհետև՝ Ծրագիր) վերաբերյալ սկզբունքային առարկություններ չունենք։
Միաժամանակ, Ծրագրի վերաբերյալ հայտնում ենք հետևյալը՝ 
1. Ծրագրում հստակեցված չէ, թե ինչ միջոցներով է ապահովվելու իրազեկումը համայնքներում։ Առաջարկվում է Նախագծում նախատեսել համապատասխան կարգավորումներ նպատակային տեղեկատվական և խորհրդատվական աշխատանքների իրականացման վերաբերյալ։
	
Մասամբ է ընդունվել
Իրազեկման վերաբերյալ դրույթները նախագծում ներառելը նպատակահարմար չի համարվում, միաժամանակ նշենք, որ համայնքներում իրազեկում կիրականացվի ՀՀ Էկոնոմիկայի նախարարության աշխատակիցների և զանգվածային լրատվական միջոցներով, ինչպես նաև համայնքի և մարզպետարանների միջոցով:


	2. Ծրագրի առավել արդյունավետ իրականացման և տեղական խնդիրների ավելի լավ բացահայտման նպատակով առաջարկում ենք մոնիթորինգի գործընթացում ներգրավել նաև համայնքներին։
	Մասամբ է ընդունվել
Նախագծով մոնիթորինգի գործառույթները վերապահված են ֆինանսական կառույցներին, բայց միաժամանակ, եթե համայնքները ցանկանում են մասնակցել այդ գործընթացին, կարող ենք տրամադրել տվյալները, նրանք ևս կարող են իրականացնել մոնիթորինգային աշխատանքներ:

	3. Չնայած Ծրագրում նշված են հնարավոր ռիսկերը, մինչդեռ վերջիններիս մեղմման/զսպման վերաբերյալ բացակայում են համապատասխան գործիքները։
	Մասամբ է ընդունվել
Ծրագրի հիմնական ռիսկ է համարվում վարկերի ոչ նպատակային օգտագործումը, որի հետ կապված ծրագրում ներառված են սուբսիդիայի դադարեցման և սուբսիդավորված գումարների հետ վերադարձման դրույթներ:

	4. Առաջարկում ենք Ծրագրի 8-րդ և 9-րդ կետերից հանել «նախատեսում է» բառերը, համապատասխանաբար խմբագրելով կետերը։

	Ընդունվել է

	5. Ծրագրի 8-րդ կետում սահմանել թե ֆինանսական կառույցների կողմից ներկայացվող հաշվետվությունը ինչ ժամանակահատվածում պետք է ներկայացվի։
	Ընդունվել է

	6. Խմբագրել Ծրագրի 10-րդ կետի 2-րդ ենթակետի «հիմնական միջոցների փչացման» արտահայտությունը։
	Ընդունվել է

	3. Պետական վերահսկողական ծառայություն
	27.03.2026թ.

	
	Ե/459-26

	Հաշվի առնելով ՀՀ վարչապետի աշխատակազմի ղեկավարի 2026 թվականի մարտի 24-ի թիվ 02/16.20/9235-2026 գրությունը՝ «Ագրոպարենային ոլորտին տրամադրվող վարկերի տոկոսադրույքների սուբսիդավորման ծրագիրը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծի 1-ին կետով հաստատվող Ագրոպարենային ոլորտին տրամադրվող վարկերի տոկոսադրույքների սուբսիդավորման ծրագրի (այսուհետ՝ Ծրագիր) 2-րդ կետով նախատեսված է, որ այն ուղղվելու է գյուղատնտեսության բուսաբուծության, անասնաբուծության, ինչպես նաև գյուղատնտեսական մթերքների վերամշակման ճյուղերի զարգացման ծրագրերի վարկավորմանը, սակայն «զարգացման ծրագրերի» մասով Ծրագրում որևէ անդրադարձ չկա:
Առաջարկում ենք նախատեսել, որ շահառուն Ֆինանսական կառույցին դիմելիս ներկայացնի հստակ ձևակերպված ծրագիր (տեղեկանք) վարկային միջոցների օգտագործման նպատակների վերաբերյալ, իսկ Ֆինանսական կառույցը՝ շահառուից ստանա գրավոր հավաստում առ այն, որ վերջինիս պարզաբանվել են Ծրագրին մասնակցության կանոնները և դրանց խախտման հետևանքները: Սահմանել նաև, որ ստացված վարկային միջոցների ծախսման փաստաթղթավորման, դրանք Ֆինանսական կառույցին և ՏԶՖԿ-ին տրամադրման և որոշակի ժամկետով պահպանման պարտադիր պահանջ:
	














Մասամբ է ընդունվել:
Նախագծում 5-րդ կետում կատարվել է լրացում և ներառվել է, որ վարկային միջոցների օգտագործման,  Ծրագրի պահանջների և դրանց խախտման հետևանքների վերաբերյալ դրույթները պետք է ամրագրվեն պայմանագրում։ Իսկ ծրագրի 4-րդ կետում ներառվել է դրույթ, որ Շահառուն Ծրագրին մասնակցելու համար Ֆինանսական կառույց է ներկայացնում ծրագիր-տեղեկանք՝ վարկային միջոցների ծախսման ուղղությունների վերաբերյալ։
Ինչ վերաբերում է ծախսերի փաստաթղթավորմանը, ապա ծրագրում ներառվել է դրույթ, որ ծրագրի շրջանակում շահառուի կողմից վարկային միջոցների առնվազն 30 տոկոսը  պետք է օգտագործվի անկանխիկ եղանակով։  
Միաժամանակ նշենք, որ արխիվացման գործընթացը արդեն իսկ կարգավորվում է ՀՀ օրենսդրությամբ սահմանված կարգով:

	2. Ծրագրի 3-րդ կետի 4-րդ ենթակետով սահմանվում է, որ շահառուն Ծրագրին մասնակցելու համար Ֆինանսական կառույց է ներկայացնում համայնքի կամ բնակավայրի վարչական ղեկավարի կողմից տրամադրված, ագրոպարենային ոլորտում զբաղված լինելու մասին տեղեկանք (ընդհանուր Ծրագրում այլ տվյալների ներկայացման պահանջ սահմանված չէ), ինչից հետևում է, որ սուբսիդավորման ծրագրին մասնակցելու համար բավարար է միայն ոլորտում զբաղված լինելու մասին տեղեկանքը, այս մասով առաջարկում ենք հստակեցնել և զարգացնել «ագրոպարենային ոլորտում զբաղված լինել» եզրույթը և տրամադրվող տեղեկանքի բովանդակությունը` նախատեսելով նաև ագրոպարենային ոլորտում գործունեություն սկսելու հնարավորություն, ինչը կավելացնի ոլորտում ներգրավված մասնակիցների քանակը և պարենային անվտանգության մակարդակի բարձրացմանը: Օրինակ՝ համայնքի բնակիչը փաստացի չի զբաղվում ագրոպարենային ոլորտի գործունեությամբ, բայց որոշել է օգտվել ծրագրի ընձեռած հնարավորությունից և զբաղվել անասնապահությամբ կամ այլ գործունեությամբ: 
Միաժամանակ, առաջարկում ենք հստակեցնել, թե արդյոք տնամերձ հողամաս, չմշակվող վարելահող, անասնագոմ (կամ որևէ շինություն, որը կարող է ծառայել որպես անասնագոմ կամ թռչնանոց) ունենալն արդյո՞ք համարվում է ագրոպարենային ոլորտի գործունեությամբ զբաղված լինել:
	Ընդունվել է
Հանվել է տեղեկանքի պահանջը, որպեսզի ցանկացած տնտեսվարող, ով ցանկանում է ագրոպարենային ոլորտում գործունեություն վարել, հնարավորություն ունենա վարկավորվել:

	[bookmark: _Hlk225504878]  3.	Առաջարկում ենք Ծրագրում նախատեսել դրույթ, որը կբացառի միևնույն շահառուին (ներառյալ՝ ֆիզիկական անձ շահառուին պատկանող կամ իր կողմից վերահսկվող իրավաբանական անձանց միջոցով) տարբեր (կամ միևնույն) Ֆինանսական կառույցների միջոցով մեկից ավելի անգամ օգտվել Ծրագրից:
	Չի ընդունվել:
Հաշվի է առնվել, որ գործընթացը գործնականում վերահսկելի չէ: Միաժամանակ սահմանվել է, որ նույն շահառուին 3 մլն հանրագումարից ավել վարկ չի տրամադրվում:

	  4․ Ծրագրի 7-րդ կետում առաջարկում ենք նախատեսել, որ նպատակային մոնիթորինգ իրականացվի նաև ՀՀ էկոնոմիկայի նախարարության կողմից՝ ի դեմս ՏԶՖԿ-ի, նախատեսելով յուրաքանչյուր մարզում իրականացված ծրագրերից առնվազն 20 տոկոսի ընտրանքային եղանակով (կամ ռիսկերի գնահատման հիման վրա) դիտարկում:
	Չի ընդունվել:
Կանխատեսվում է շուրջ 20000 շահառուների մասնակցություն ծրագրին և այդ պայմաններում շուրջ 4000 շահառուների մոտ մոնիթորինգի իրականացման համար ՏԶՖԿ-ն ռեսուրսներ չունի:

	[bookmark: _Hlk225755935]  5․ Ծրագրի 8-րդ և 9-րդ կետերն առաջարկում ենք շարադրել այնպես, որ համապատասխանաբար ֆինանսական կառույցները և ՏԶՖԿ-ն ոչ թե «նախատեսում են» այլ՝ պարտադիր ներկայացնեն նախատեսված հաշվետվությունները:
  Միաժամանակ, Ծրագրի 9-րդ կետով նախատեսված ամփոփ հաշվետվությունը ՏԶՖԿ-ի կողմից յուրաքանչյուր ամիս ՀՀ էկոնոմիկայի նախարարություն ներկայացնելու պահանջի ապահովման համար անհրաժեշտ է հաշվետվությունների յուրաքանչյուր ամսվա ներկայացման պահանջը նախատեսել նաև 8-րդ կետում:
	Ընդունվել է: 

	  6․ Միևնույն ժամանակ, առաջարկում ենք նախատեսել դրույթ առ այն, որ Ծրագրի շահառու դառնալու պայման լինի նաև Ֆինանսական կառույցի կողմից հնարավոր շահառուի գրավոր համաձայնության (թույլտվության) ստացումը՝ Ծրագրին վերաբերելի բանկային և առևտրային գաղտնիք կազմող տեղեկությունները Ֆինանսական կառույցի և Ծրագրի իրականացման համար պատասխանատու լիազոր մարմնի (ՀՀ էկոնոմիկայի նախարարության) կողմից ՀՀ պետական վերահսկողական ծառայությանը (այսուհետ՝ Ծառայություն)՝ վերջինիս վերապահված լիազորությունների իրականացման շրջանակներում անխոչընդոտ տրամադրելու վերաբերյալ՝ հաշվի առնելով նաև ՀՀ էկոնոմիկայի նախարարության և Ծառայության միջև 2026 թվականի մարտի 17-ին անցկացված քննարկման արդյունքում ձեռք բերված համաձայնությունը:
	Ընդունվել է:

	4. [bookmark: _Hlk225844032]Ֆինանսների նախարարություն

	30․03․2026

	
	N 01/9-2/8204-2026

	Ի պատասխան վարչապետի աշխատակազմի ղեկավարի սույն թվականի մարտի 24-ի N 02/16.20/9235-2026 գրության՝ «Ագրոպարենային ոլորտին տրամադրվող վարկերի տոկոսադրույքների սուբսիդավորման ծրագիրը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով հաստատվող Ագրոպարենային ոլորտին տրամադրվող վարկերի տոկոսադրույքների սուբսիդավորման ծրագրով (այսուհետ՝ Ծրագիր) նախատեսվում է բուսաբուծության, անասնաբուծության, գյուղատնտեսական մթերքների վերամշակման ճյուղերի զարգացման ծրագրերի վարկավորման նպատակով 2026-2027թթ. ՀՀ բոլոր համայնքներում՝ ագրոպարենային ոլորտում գործունեություն իրականացնող ֆիզիկական և իրավաբանական անձանց, անհատ ձեռնարկատերերին տրամադրել 1.0-5.0 մլն դրամ սահմանաչափով, տարեկան մինչև 14% տոկոսադրույքով, մինչև 3 տարի մարման և առավելագույնը 6 ամիս արտոնյալ ժամկետով վարկեր: Ընդ որում նախատեսվում է վարկի տոկոսադրույքի սուբսիդավորումն իրականացնել այնպիսի չափաքանակով, որ շահառուի կողմից վճարման ենթակա վարկի տարեկան տոկոսադրույքը կազմի 0 տոկոս:
Վերը նշվածի կապակցությամբ առկա են ներքոհիշյալ դիտարկումները. 
1. Նախագծի հիմնավորման համաձայն Ծրագրի ընդունումը պայմանավորված է ագրոպարենային ոլորտում զբաղված տնտեսավարողներին տրամադրվող վարկերի տոկոսադրույքների սուբսիդավորման միջոցով բուսաբուծության, անասնաբուծության և գյուղատնտեսական մթերքների վերամշակման ճյուղերի զարգացման ծրագրերի վարկավորման արդյունքում մատչելի պայմաններով հիմնական և շրջանառու միջոցների ձեռքբերմանն ու ներդրմանը, ներդրումների և արտադրության ծավալների ավելացմանը նպաստելու անհրաժեշտությամբ։
Այս կապակցությամբ, նկատի ունենալով նախկինում նմանատիպ ծրագրի (ՀՀ կառավարության 07.03.2019թ. N 184-Լ որոշմամբ հաստատված Գյուղատնտեսության ոլորտին տրամադրվող վարկերի տոկոսադրույքների սուբսիդավորման ծրագիր (այսուհետ՝ դադարեցված ծրագիր)) իրականացման, ապա դադարեցման փաստը, բացահայտման կարիք ունի, արդյոք Ծրագրի մշակման փուլում ուսումնասիրվել է տնտեսավարողների շրջանում հետաքրքրվածությունը Ծրագրի նկատմամբ, արդյոք այդ ուսումնասիրությունների արդյունքներն են հիմք հանդիսացել Նախագծի մշակման համար (առկայության պարագայում առաջարկում ենք ուսումնասիրության արդյունքները (թվային տվյալներով) կցել Նախագծի փաթեթում), արդյոք բացահայտվել են դադարեցված ծրագրի ընթացքում առաջացած խնդիրները (որոնք դադարեցման պատճառ հանդիսացան) և հաշվի են առնվել Ծրագիրը մշակելիս՝ վերջինիս իրականացման դեպքում արդյունավետություն ապահովելու նպատակով:
Ընդ որում, բացահայտման կարիք ունի ներկա փուլում Ծրագրի մշակման անհրաժեշտությունն ու նպատակահարմարությունը` նկատի ունենալով ագրոպարենային ոլորտում ներկայումս վարկերի տոկոսադրույքների սուբսիդավորման տարիներ շարունակ գործող մի շարք թիրախային ծրագրերի առկայությունը, որոնք արդեն իսկ ուղղված են բուսաբուծության, անասնաբուծության և գյուղատնտեսական մթերքների վերամշակման ճյուղերի զարգացմանը (մասնավորապես՝ Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորման, Ինտենսիվ այգեգործության զարգացման նպատակով սուբսիդավորման ծրագրեր, Գյուղատնտեսական տեխնիկայի լիզինգի և Ագրոպարենային ոլորտի սարքավորումների լիզինգի աջակցության ծրագրեր, Հայաստանի Հանրապետությունում 2025-2029թթ. տավարաբուծության զարգացման և «Խելացի» անասնաշենքերի կառուցման կամ վերակառուցման և դրանց տեխնոլոգիական ապահովման աջակցության ծրագրեր և այլն): 
	






















Մասամբ է ընդունվել։
Ինչպես նշված է նախագծի հիմնավորման մեջ, գյուղատնտեսական տարվան նախորդող ժամանակահատվածում գրություն է ուղարկվել մարզպետարաններ՝ պահանջված աջակցության ծրագրերի վերաբերյալ տեղեկատվություն տրամադրելու վերաբերյալ: Եվ հիմնականում մարզերից նշվել է սոբսիդավորվող վարկեր տրամադրելու առաջարկը: Միաժամանակ մարզային այցերի ժամանակ ևս տնտեսավարղների կողմից հաճախ բարձրացվում է սուբսիդավորվող վարկեր տրամադրելու առաջարկը: Ինչ վերաբերում է արդեն իսկ գոյություն ունեցող աջակցության ծրագրերին, ապա դրանք խիստ թիրախային են և ընդհանուր ագրոպարենային ոլորտի աշխատանքների իրականացման համար գործող ծրագիր առկա չէ:

	2. Ծրագրի 11-րդ կետի համաձայն Ծրագրի իրականացման համար վարկերի տոկոսադրույքների սուբսիդավորման ֆինանսավորումն իրականացվելու է ՀՀ պետական բյուջեի միջոցների հաշվին, իսկ հիմնավորման համաձայն՝ 2026թ. կտրամադրվեն շուրջ 40 մլրդ դրամի վարկեր, որոնց սուբսիդավորման համար կպահանջվի շուրջ 3․4 մլրդ դրամ, սակայն չեն ներկայացվել վերջինիս հաշվարկ-հիմնավորումները և ֆինանսավորման աղբյուրները: Ընդ որում, Նախագծի 2-րդ կետով հանձնարարվում է ՀՀ էկոնոմիկայի նախարարին Նախագիծն ընդունվելուց հետո մեկամսյա ժամկետում ՀՀ վարչապետի աշխատակազմ ներկայացնել առաջարկություններ ««ՀՀ 2026թ. պետական բյուջեի մասին» ՀՀ օրենքում վերաբաշխում և լրացում և ՀՀ կառավարության 2025թ դեկտեմբերի 25-ի «ՀՀ 2026թ պետական բյուջեի կատարումն ապահովող միջոցառումների մասին» N 1910-Ն որոշման մեջ համապատասխան փոփոխություններ և լրացումներ կատարելու վերաբերյալ։ Այս կապակցությամբ հարկ է նշել, որ.
ա/ բացահայտման կարիք ունեն այն միջոցառումները, որոնց գծով ՀՀ 2026թ. պետական բյուջեով սահմանված ծախսերի թերակատարման կամ վերաբաշխման հաշվին նախատեսվում է իրականացնել Նախագծի ընդունման դեպքում առաջացող հավելյալ ծախսերը, առավելևս, որ Ծրագրի համար պահանջվող ֆինանսական միջոցները ներառված չեն եղել Էկոնոմիկայի նախարարության կողմից շրջանառված (20.03.2026թ. N 01/6144-2026 գրություն) «Հայաստանի Հանրապետության Էկոնոմիկայի նախարարության 2026 թվականի բյուջետային տարվա համար սահմանված վերաբաշխման սահմանաչափը բարձրացնելու մասին» ՀՀ կառավարության որոշման նախագծի (որով առաջարկվում է 2026թ. բյուջետային տարվա համար ՀՀ ԷՆ կողմից իրականացվող ծրագրերի գծով սահմանված 2% վերաբաշխման սահմանաչափը փոփոխել՝ սահմանելով 6%) շրջանակներում ներկայացված 2026թ. լրացուցիչ պահանջվող ֆինանսական միջոցների հաշվարկում: Ընդ որում 2026-2028թթ. ՄԺԾԾ-ով և 2026թ. պետական բյուջեով արդեն իսկ սահմանված են ոլորտին հատկացվելիք գումարները, որոնց մեծ մասը ծանրաբեռնված է ընթացիկ պարտավորություններով:
բ/ ՀՀ Կառավարության 04.12.2025թ. N 1761-Ն որոշման 21-րդ կետի 7-րդ ենթակետի համաձայն ներքին և արտաքին վերաբաշխումներ չեն կարող իրականացվել, եթե հավելյալ ծախսային կարիքի ֆինանսավորման առաջարկը բյուջեի պլանավորման փուլում չի համարվել առաջնահերթ և չի ներառվել տվյալ տարվա պետական բյուջեի մասին օրենքի՝ լրացուցիչ ծախսերի առաջնահերթությունների հավելվածում (սույն պահանջները չեն տարածվում պահանջարկով մղվող միջոցառումների գծով բյուջետային տարվա ընթացքում ձևավորված պարտավորությունների ֆինանսավորման, պետական բյուջեով սահմանված արդյունքային ցուցանիշների ապահովման, պահուստային ֆոնդի համալրման նպատակով իրականացվող, ինչպես նաև միջեռամսյակային վերաբաշխումների վրա): Մինչդեռ, Ծրագրի գծով պահանջվող ֆինանսական միջոցները ներառված չեն ՀՀ 2026թ. պետական բյուջեի մասին օրենքի լրացուցիչ ծախսերի առաջնահերթությունների N 6 հավելվածում:
	


















Մասամբ է ընդունվել
Ծախսերը կներառվեն ՀՀ ԷՆ կողմից իրականացվող ծրագրերի գծով սահմանված 2% վերաբաշխման սահմանաչափը 6% -ի փոփոխման նախագծում։ Միաժամանակ, այն միջոցառումները, որոնց հաշվին նախատեսվում է իրականացնել Նախագծի ընդունման դեպքում առաջացող հավելյալ ծախսերը, գնահատվում են շուրջ 2 մլրդ դրամ, սակայն առավել հստակ կներկայացվեն Նախագծի 2-րդ կետով ներկայացվող առաջարկում։




















	[bookmark: _Hlk225756050]Նախագծի վերաբերյալ առկա են նաև հետևյալ խմբագրական բնույթի առաջարկները.
1. Առաջարկում ենք Ծրագրում ամրագրել դրույթ այն մասին, որ Ծրագրի մասնակից կարող են լինել միայն այն շահառուները, որոնք չեն օգտվում գյուղատնտեսության ոլորտի աջակցության այլ ծրագրերից՝ նկատի ունենալով այն ռիսկը, որ շահառուի կողմից Ծրագրի շրջանակներում 0% տոկոսադրուքով ներգրավված վարկը կարող է տվյալ շահառուի համար աջակցության այլ ծրագրի շրջանակներում ներգրավված վարկերի մայր գումարի մարման (համաֆինանսավորման) աղբյուր հանդիսանալ:
	Մասամբ է ընդունվել։
Ծրագրում նշված դրույթը չի ներառվել, քանի որ այլ աջակցության ծրագրերում հիմնականում արդեն իսկ ներառված է նշված դրույթը։

	[bookmark: _Hlk225756086]2. Հաշվի առնելով Նախագծով ներկայացված նմանատիպ աջակցության ծրագրերի մասով միատեսակ մոտեցումներ ամրագրելու կարևորությունը՝ առաջարկում ենք Ծրագրով սահմանել, որ շահառուն դիմում-հայտի ներկայացման օրվան նախորդող 365 օրերի ընթացքում չպետք է ունենա հարկային մարմնի կողմից վերահսկվող եկամուտների գծով մեկ միլիոն դրամ և ավելի հարկային պարտավորությունների մասով գանձման որոշում, և հայտի ներկայացման օրվան նախորդող օրվա դրությամբ չպետք է ունենա հարկային մարմնի կողմից վերահսկվող եկամուտների գծով ժամկետանց պարտավորություններ։
	Չի ընդունվել
Ծրագրով նախատեսվում է, որ հիմնական շահառուները պետք է լինեն գյուղատնտեսությունում տնտեսավարող ֆիզիկական անձիք, որոնք հարկային մարմնում գրանցված չեն, իսկ տեղական ինքնակառավարման մարմինների նկատմամբ ունեն պարտավորություններ։

		3. Ծրագրի 10-րդ կետում ներկայացվել են Ծրագրի հնարավոր ռիսկերը, սակայն չեն ներկայացվել ռիսկերի հաղթահարման ուղիները: Այս կապակցությամբ, նկատի ունենալով, որ որպես Ծրագրի ռիսկ, օրինակ, ներկայացվել է վարկային ռեսուրսների ոչ նպատակային օգտագործումը՝ վերջիններիս նպատակայնությունն ու հետագծելիությունն ապահովելու նպատակով առաջարկում ենք որպես հաղթահարման ուղի նախատեսել՝
· Էկոնոմիկայի նախարարության կողմից նպատակային-ընտրանքային (օրինակ՝ շահառուների 5-10%-ի մոտ) մոնիթորինգի (բացի Ծրագրի 7-րդ կետով սահմանված ֆինանսական կառույցի կողմից իրականացվող նպատակային և ֆինանսական մոնիթորինգից) իրականացումը,
· տրամադրված վարկային միջոցների ծախսումները դիտարկել միայն անկանխիկ եղանակով:
	Չի ընդունվել։
Կանխատեսվում է շուրջ 20000 շահառուների մասնակցություն ծրագրին և այդ պայմաններում շուրջ 1000-2000 շահառուների մոտ մոնիթորինգի իրականացման համար ՏԶՖԿ-ն ռեսուրսներ չունի: Նախագծում ներառված է դրույթ, որ ծրագրի շրջանակում շահառուի կողմից վարկային միջոցների առնվազն 30 տոկոսը  պետք է օգտագործվի անկանխիկ եղանակով։

	5. ՀՀ արդարադատության նախարարություն
	30.03.2026թ.

	
	    № /27.3.2/15651-2026

	[bookmark: _Hlk224727390] ԿԱՐԾԻՔ
«Ագրոպարենային ոլորտին տրամադրվող վարկերի տոկոսադրույքների սուբսիդավորման ծրագիրը հաստատելու մասին» Հայաստանի Հանրապետության կառավարության որոշման նախագծի վերաբերյալ 

[bookmark: _Hlk224824359]    1.«Ագրոպարենային ոլորտին տրամադրվող վարկերի տոկոսադրույքների սուբսիդավորման ծրագիրը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) հավելվածի 3-րդ կետի 9-րդ ենթակետի համաձայն՝ վարկի մայր գումարի համար, վարկի տրամադրման օրվանից հաշված առաջին վեց ամսվա համար շահառուի դիմումով ֆինանսական կառույցի կողմից սահմանվում է արտոնյալ ժամկետ՝ առավելագույնը 6 ամիս։
Նշված կարգավորումը հստակ չէ, եթե դրանով նախատեսվում է հնարավորություն ընձեռնել շահառուին դիմումի հիման վրա մայր գումարի առաջին վճարումն իրականացնել 6 ամիս հետո՝ ապա առաջարկում ենք կարգավորումը խմբագրել։
Միաժամանակ, Նախագծի հավելվածի 3-րդ կետի և դրա ենթակետերի ուսումնասիրությունից պարզ է դառնում, որ դրանք առանձին կարգավորումներ են, ուստի անհրաժեշտ է 3-րդ կետի ենթակետերը նախատեսել որպես առանձին կետեր։
	





Ընդունվել է:

	[bookmark: _Hlk223367456]  2․ Նախագծի հավելվածի 3-րդ կետի 16-րդ ենթակետի համաձայն՝ Ֆինանսական կառույցը վարկի տոկոսադրույքի սուբսիդավորման հայտը ներկայացնում է ՏԶՖԿ-ին՝ ամիսը մեկ անգամ, ոչ ուշ, քան հաջորդ ամսվա հինգերորդ աշխատանքային օրը: ՏԶՖԿ-ն հայտը ստանալուց հետո 5 աշխատանքային օրվա ընթացքում ֆինանսական կառույցի հետ ճշգրտում է հայտերը, ստուգում է ծրագրի պահանջներին համապատասխանությունը և հայտը Ծրագրի պահանջներին բավարարելու դեպքում դրական եզրակացությամբ ներկայացնում Նախարարություն։ Յուրաքանչյուր հաջորդ ամիս ներկայացվող սուբսիդավորման հայտի մեջ ներառվում են բացառապես նախորդ ամսվա համար հաշվարկված  սուբսիդավորման ենթակա տոկոսադրույքների գումարները: Նախարարությունն իր և ՏԶՖԿ-ի միջև կնքվող սուբսիդիայի տրամադրման պայմանագրի հիման վրա 5 աշխատանքային օրվա ընթացքում (ֆինանսական միջոցների առկայության դեպքում) վարկի տոկոսադրույքի սուբսիդավորման գումարը փոխանցում է ՏԶՖԿ-ին (ֆինանսական միջոցների բացակայության դեպքում ֆինանսավորումը կատարվում է համապատասխան միջոցների ներգրավումից հետո), որն էլ 5 աշխատանքային օրվա ընթացքում գումարը փոխանցում է համապատասխան ֆինանսական կառույցի հաշվեհամարին։ Հայտը ծրագրի պահանջները չբավարարելու դեպքում ՏԶՖԿ-ն 3 աշխատանքային օրվա ընթացքում պարտավոր է տեղյակ պահել ֆինանսական կառույցին՝ նշելով չբավարարման հիմքերը։
Նկատի ունենալով, որ Նախագծի հավելվածի 11-րդ կետը, համաձայն որի՝ ծրագրի իրականացման համար վարկերի տոկոսադրույքների սուբսիդավորման ֆինանսավորումն իրականացվելու է Հայաստանի Հանրապետության պետական բյուջեի միջոցների հաշվին, պարզ չէ ֆինանսական միջոցների բացակայության վերաբերյալ կարգավորման նախատեսումը։ 
Բացի այդ, անհրաժեշտ է պարզաբանել, արդյոք գործնականում հայտերը կարող են մերժվել ֆինանսական միջոցների բացակայության պատճառով, թե՝ ոչ։
	Մասամբ է ընդունվել։
Ծրագրի 19-րդ կետը խմբագրվել է, և նշվել է, որ տվյալ պահին ֆինանսական միջոցների բացակայության դեպքում ֆինանսավորումը կատարվում է համապատասխան միջոցների ներգրավումից հետո։ Միաժամանակ պարզաբանում ենք, որ գործնականում հայտերը չեն կարող մերժվել ֆինանսական միջոցների բացակայության պատճառով։

	3․ Նախագծի Հավելվածի 4-րդ կետի 2-րդ ենթակետով նախատեսվում է, որ տրամադրված վարկի տոկոսադրույքի սուբսիդավորումը կարող է դադարեցվել, եթե շահառուի կողմից տրամադրվել է ակնհայտ կեղծ տեղեկատվություն։
Սույն դեպքում, նկատի ունենալով, որ ակնհայտ կեղծ տեղեկատվության տրամադրումն, ըստ էության, կարող է հանդիսանալ վարկի տրամադրման մերժման հիմք, ուստի առաջարկում ենք Նախագծի Հավելվածի 4-րդ կետի 2-րդ ենթակետը շարադրել այնպիսի խմբագրությամբ, որից կբխի, որ տրամադրված վարկի տոկոսադրույքի սուբսիդավորումը կարող է դադարեցվել ակնհայտ կեղծ տեղեկատվության տրամադրման փաստը վարկի տրամադրումից հետո բացահայտելու դեպքում։
	Ընդունվել է:

	  4․ Նախագծի Հավելվածի 5-րդ կետում «Վարկառուի» բառն անհրաժեշտ է փոխարինել «Շահառուի» բառով՝ նկատի ունենալով նույն հավելվածի 3-րդ կետի 3-րդ ենթակետը։
Բացի այդ, Նախագծի Հավելվածի 5-րդ կետում «4-րդ կետում» բառերից առաջ անհրաժեշտ է լրացնել «Սույն ծրագրի» բառերը։ Իսկ «նշված մնացած դեպքերում» ձևակերպումն անհրաժեշտ է վերանայել՝ հստակ հղում կատարելով համապատասխան դեպքերին։
	Ընդունվել է:

	   5․ Նախագծի հավելվածի 8-րդ կետի համաձայն՝ Ֆինանսական կառույցը նախատեսում է հաշվետվություն ներկայացնել ՏԶՖԿ-ին: (...):
Սույն դեպքում, եթե հաշվետվություն ներկայացնելն կրելու է պարտադիր բնույթ, ապա անհրաժեշտ է «նախատեսում է» ձևակերպումը վերանայել։ Նույն դիտարկումը վերաբերում է Նախագծի Հավելվածի 9-րդ կետին։
Միաժամանակ, Նախագծի հավելվածի 8-րդ կետում անհրաժեշտ է հստակեցնել, թե ինչ ժամկետում և կարգով է ներկայացվելու հաշվետվությունը։
	Ընդունվել է:

	  6․ Նախագծի հավելվածի ամբողջ տեքստում «ֆինանսական կառույց» ձևակերպումն անհրաժեշտ է փոխարինել «Ֆինանսական կառույց» ձևակերպմամբ, բացի այդ «կառույց» բառը փոխարինել «կառույցներ» բառով՝ նկատի ունենալով նույն հավելվածի 3-րդ կետի 3-րդ ենթակետը։
	Ընդունվել է:

	  7․ Նախագծի հավելվածի գլուխն անհրաժեշտ է համարակալել՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 10-րդ մասը, համաձայն որի՝ նորմատիվ իրավական ակտի բաժիններն ու գլուխները համարակալվում են արաբական թվանշաններով
	Ընդունվել է:

	6. Ֆինանսատնտեսական նախարարական կոմիտեի նիստ
	06.04.2026թ.

	1. 
	

	«Ագրոպարենային ոլորտին տրամադրվող վարկերի տոկոսադրույքների սուբսիդավորման ծրագիրը հաստատելու մասին» Հայաստանի Հանրապետության կառավարության որոշման նախագիծը նախքան ՀՀ կառավարության նիստում ներառվելը 
1․  լրամշակել և վարկային միջոցների՝ անկանխիկ եղանակով օգտագործման պարտադիր շեմ սահմանել 70 տոկոս` նախագծով նախատեսված 30 տոկոսի փոխարեն.
	




Չի ընդունվել:
Հարցը լրացուցիչ քննարկվել է և վարկային միջոցների՝ անկանխիկ եղանակով օգտագործման համար սահմանված 30 տոկոս պարտադիր շեմի վերաբերյալ դրույթը հանվել է նախագծից։ 

	2․ Լրացուցիչ քննարկել սուբսիդավորվող տոկոսադրույքի չափը․
	Ընդունվել է:

	3․ Տրամադրվող վարկի առավելագույն սահմանաչափը սահմանել 2 մլն դրամ՝ նախագծով նախատեսված 3 մլն դրամի փոխարեն.
	Ընդունվել է:

	4․ Նախագծում կիրառվող ձևակերպումները համաձայնեցնել ՀՀ կենտրոնական բանկի հետ։
	Ընդունվել է:




